
МУГАЛЛИМ ХЭМ УЗЛИКСИЗ БИЛИМЛЕНДИРИУ

TA’LIM TIZIMIDA AXBOROT KOMMUNIKATSION 
TEXNOLOGIYALARINI QO‘LLASHNING DOLZARBLIGI

Mamadaliev K.
Chirchiq davlatpedagogika universiteti dotsenti

Tayanch so‘zlar: ta’lim jarayoni, pedagogik texnologiyalar, axborot texnologiyalar, ta’lim 
tizimi, shaxsiyatni rivojlantirish, axborot madaniyat, kompyuter savodxonligi, ta’limning 
ishonchliligi, multimedia vositalar.

Ключевые слова: образование джараени, педагогика технологиялар, информatsiон- 
ные технологии, обучение тизими, личность, информatsiя культура, компьютерный гра­
мотность, образовательный ишончлилиги, мультимедиа инструментарий.

Key words:. jaraeni education, pedagogy of technologyalar, information technology, tizimi 
training, personality, information culture, computer literacy, educational ish-iligi, multimedia 
tools.

Kirish. Mamlakatning jahon hamjamiyatida egallagan o‘rni uning intellektual 
salohiyati bilan belgilanadi. Bugungi kunda, inson va jamiyat ehtiyojlarini 
qondirish, tobora takomillashib borayotgan texnologiyalarsiz tasavvur qilib 
bo‘lmaydi. Buni rivojlangan mamlakatlar tajribasi misolida yaqqol ko‘rib 
turibmiz. M a’lumki, mamlakatimiz mustaqillikka erishgandan so‘ng xorijiy 
mamlakatlar hamkorligida zamonaviy texnologiyalar bilan jihozlangan ishlab 
chiqarish korxonalari bunyod etilib, ularni kadrlar bilan ta’minlash ishlari mumkin 
qadar hal qilinmoqda. Shunday bo‘lsada mamlakatimizda zamonaviy mutaxassis 
kadrlarga bo‘lgan ehtiyoj kundan-kunga kuchayib bormoqda. Bu muammoni 
ijobiy hal qilmasdan turib, mamlakat iqtisodiyotini yuksaltirib bo‘lmaydi. 
Respublikamizda barkamol shaxs va yetuk mutaxassislarni shakllantirish davlat 
siyosati darajasiga ko‘tarilgan.

Shu sababdan ta’lim mazmunini takomillashtirishda zamonaviy axborot va 
kommunikatsiya texnologiyalarining imkoniyatlarini samarali qo‘llashni, ta’lim 
muassasalarida kompyuterlashtirishni rivojlantirishni, elektron axborot-ta’lim 
resurslaridan to‘laqonli foydalanishni taqozo etmoqda. Ta’lim bosqichlari orasida 
uzviylikni ta’minlash ta’lim maqsadi, mazmuni, metodlari, shakllari, vositalari,

prinsiplari orasida uzviylikni ta’minlashni taqoza etadi. Shu sababli uzviylikni 
ta’minlashda elektron o‘quv-metodik majmualardan foydalanish samarali 
hisoblanadi.

Zamonaviy ta’lim taraqqiyoti shunday imkoniyatlarga yaratilgan kompyuter 
paketlaridan tashkil topishi mumkin, uyda shaxsiy kompyuterlarda, mustaqil 
ishlash uchun jihozlangan oliygohlarda, kompyuter sinflarida, yotoqxonalarda, 
maxsuslashtirilgan malakaviy auditoriyalarda foydalanishimiz mumkin.

Hech kimga sir emaski, hozirgi kunda Internet va umuman axborot 
texnologiyalari hayotimizni keskin o‘zgartirib yubormoqda. Amaliy tahlillar 
ta’lim jarayonida katta samaraga ega bo‘lishi uchun o‘quv jarayonida interfaol, 
didaktik o‘yinlar va mashq qildirgichlardan foydalanish taqozo etiladi. Ular tahsil 
oluvchilarning jamoada yoki individual faoliyatini samarali yo‘lga qo‘yib, kasbiy 
malakavako‘nikmalarini shakllantirishgayordam beradi.Interfaol o‘yinlarma’lum 
bir kasbiy sifatlarga va malakaga ega bo‘lajak o‘qituvchi shaxsini shakllantirish 
maqsadida kelajakda kasbiy faoliyati bilan bog‘liq vaziyatlarni modellashtirish 
imkoniyatini beradi. Aynan didaktik o‘yinlar va mashq qildirgichlarni yaratish 
elektron o‘quv-metodik majmualar yaratishda katta qiyinchiliklar tug‘diradi. Bu 
qiyinchilik dasturiy-texnik va metodik qiyinchiliklar bilan bog‘liq.

Tadqiqotimiz tomonidan hal qilinadigan masalaning mohiyatidan qat’iy nazar, 
insonning o‘qitishning elektron tizimida samarali faoliyat olib borishi uchun 
boshlang‘ich ma’lumotlarni, ishlov berishning oraliq natijalarini vizuallashtirish 
uslubi muhim ahamiyat kasb etadi, ular amaldagi va yakuniy ma’lumotlarni 
odamning ko‘rish orqali qabul qilishiga va olingan natijalarni bir qiymatli 
talqin qilishiga mos ravishda taqdim qilishning yaxlit formasini ta’minlaydi. 
Interfeysning muhim talabi -  uning intuitivligidir. Shuni qayd qilish lozimki, 
interfeysning boshqaruvchi elementlari qulay va ko‘zga tashlanuvchan bo‘lishi 
lozim, Shu bilan birgalikda ular e’tiborni asosiy mazmundan chalg‘itmasligi 
lozim, boshqarish elementlarining o‘zlari asosiy mazmun bo‘lib hisoblanadigan 
holatlar bundan mustasno qilinadi.

Shu bilan birga, pedagogikada o‘qitishning mazmuni, usullari va tashkiliy 
formalarini asoslab beruvchi hamda ochib beruvchi didaktikaga katta e’tibor 
qaratiladi. O‘qitish jarayoni bilimlar, ko‘nikmalar va uddalashlarni egallashning 
ko‘rgazmalilik, tizimlilik, osonlik va mustahkamlilik didaktik prinsiplariga mos 
ravishda quriladi. O‘qituvchining fanga nisbatan qiziqish uyg‘ota olish san’ati 
bilimlarni mustahkam egallashning muhim sharti bo‘lib hisoblanadi. Shuni 
ham unutmaslik kerakki, kompyuterli darsliklar -  faqatgina o‘qituvchining 
imkoniyatlarini kuchaytiruvchi vositalar bo‘lib hisoblanadi, biroq uning o‘rnini 
bosa olmaydi.

Ta’lim jarayoni rivojiga bir nazar tashlasak, bugungi kunda kompyuter 
telekommunikatsiyalari yordamida qanchalik muhim pedagogik masalalarning 
yechimi topilayotganligiga ishonch hosil qilishimiz mumkin. Ta’limning turli 
sohalarida kompyuter telekommunikatsiyalarining qo‘llanilish tajribalaridan 
shuni ko‘rish mumkinki, axborot texnologiyalari bizga bir qator ijobiy 
imkoniyatlarni yaratib berayapti, quyidagilar shular jumlasidandir:

-  professor-o‘qituvchilar, ilmiy xodimlar va talabalarning har xil turdagi 
hamkorlik ilmiy tadqiqotlarini (har xil ilmiy-amaliy loyihalar yordamida 
chinakam ijodiy tadqiqot, mustaqil amaliy faoliyat, mustaqil bilim orttirish, 
amaliy ijodiy faoliyat va boshqa turdagi hamkorliklarni) tashkil etish;

-  ilmiy-uslubiy markazda ta’lim olayotgan keng ommaga tezkor mutaxassis 
maslahatlarini tashkil etish va yetkazish;

-  masofaviy ta’lim va pedagogik kadrlar malakasini oshirish tarmog‘ini 
tashkil etish;

-  tezkor axborot almashinuvi;
-  ta’limdagi sheriklarning, bu talaba, o‘quvchi, o‘qituvchi, ilmiy xodim 

bo‘lishidan qat’iy nazar, ularga o‘zaro fikr almashinish ko‘nikmalarini 
hosil qilishni, muomala madaniyatini va o‘z fikr-mulohazalarini tez, lo‘nda 
va aniq ifoda etishni o‘rgatish;

-  madaniy, etnik, insonparvarlikning keng qamrovli ijobiy axborotlari bilan 
fikr almashinish natijasida yoshlarning madaniy va ijtimoiy qobiliyati va 
layoqatini o‘stirish va hokazo.

Ta’lim jarayonida axborot texnologiyalarini qo‘llashda talabalarni faqatgina 
ekrandagi axborotlarni ko‘rishiga va ularni qabul qilishgagina emas, balki 
ularning o‘zlari ham bu jarayonda ijodiy ishtirok etishlariga o‘rgatishimiz 
lozim. Ta’limning didaktik xossalari bilan bog‘langan yashirin imkoniyatlar 
olamini bevosita kompyuter telekommunikatsiyalari bilan bog‘lash bu ta’lim 
sohasida zamonaviy va istiqbolli maqsadlarga ega. Didaktik funksiya sifatida 
biz o‘quv-tarbiyaviy jarayonda ma’lum bir maqsadlarda qo‘llanilayotgan ta’lim 
vositalarining tashqi xossalari namoyonini tushunamiz. Bu ularning o‘quv 
jarayonidagi foydalanish vazifalari, tutgan o‘rni va ahamiyatidan iborat.

Keyingi yillarda integratsiya (o‘zaro bog‘langan holda ilmiy-pedagogik 
hamkorlik ijodiy muhitini yaratish) g‘oyasi jadal rivojlanayotgan nazariy va 
amaliy tadqiqotlarning asosi bo‘lib bormoqda. Integratsiya bir tomondan ta’lim 
oluvchiga «dunyoni tanish»ni va fanlarning ilmiy asoslarini bilishni o‘rgatsa, 
ikkinchi tomondan ta’lim vaqtini tabaqalashtirgan holda uni bo‘sh vaqtidan 
unumli foydalanishga o‘rgatadi. Shuning uchun ta’lim jarayonidagi ko‘plab 
masalalar va ularning yechimlari talabaning fikrlash faoliyatini o‘stirishga 
qaratilmog‘i lozim. Ana shu jihatlarning yanada samarali bo‘lishiga erishish

uchun sub’ektiv faktorlar, masalan, ta’lim oluvchining o‘zgaruvchanligi, qiziqishi, 
talabi, intellektual rivojidan juda mohirona foydalana bilish talab etiladi. Bunga 
erishishda biz pedagoglarga juda ham qo‘l keladigan ta’lim texnologiyasining 
bir qancha usullari mavjud. Ana shulardan biri loyiha usulidir. Loyiha usulini 
aynan hamkorlik faoliyatiga qo‘llash juda yaxshi samara beradi. Bundan ilmiy 
to‘garaklarda, ilmiy-uslubiy seminarlarda, mustaqil ta’limni tashkil etishda, 
hamkorlikdagi ijodiy muhitni yaratishda samarali foydalanish mumkin. Bularni 
yanada mazmunli va keng qamrovli qilib o‘tkazishda, ta’lim oluvchining kelgusi 
ilmiy faoliyatga zamin yaratishda kompyuter telekommunikatsiyalari va axborot 
texnologiyalarining ahamiyati beqiyosdir.

Bujarayonda kompyuter telekommunikatsiyalari va axborot texnologiyalaridan 
unumli foydalanishning pedagogik maqsadlariga to‘xtalib o‘taylik. Ta’limda 
zamonaviy axborot texnologiyalarining qo‘llanilishi -  bu dunyo ta’lim 
jarayoni rivojining muhim va ustuvor yo‘nalishlaridan biri. Hozirgi kunga 
kelib Respublikamizda ta’lim jarayonining deyarli barcha bo‘g‘inlarida va fan 
sohalarida kompyuter texnikasi va axborot texnologiyalari vositalaridan unumli 
foydalanish yo‘lga qo‘yilmoqda. Axborotlashtirish ta’lim olish jarayoniga chuqur 
kirib bormoqda. Axborot va kommunikatsiya texnologiyalariga asoslangan yangi 
ta’lim texnologiyalari ta’lim jarayonini jadallashtirish, o‘zlashtirish tezligini 
oshirish, keng bilimlar omboridan axborotlarni qabul qilish, bu bilimlarni chuqur 
o‘rganish va o‘zlashtirish imkonini bermoqda.

Bizga ma’lumki, ta’limda axborot texnologiyalari -  bu axborotni tayyorlash va 
uni ta’lim oluvchiga kompyuter texnikasi va dasturiy vositalar yordamida uzatish 
jarayonidir. Ta’limda axborot texnologiyalarining qo‘llanilish jarayonida o‘quv 
axborotini uzatishda ishtirok etuvchi ikkita komponenta mavjud: texnik vositalar 
(kompyuter texnikasi va aloqa vositalari) va har xil maqsadlarda yaratilgan 
dasturiy vositalar.

Darsga tayyorgarlik va dars jarayonida kompyuterdan unumli foydalanishi 
uchun o‘qituvchi bu komponentalarning funksional imkoniyatlari va qo‘llanilish 
shartlarini juda yaxshi bilishi lozim, chunki ham texnik va ham dasturiy vositalar 
o‘ziga xos xususiyatlarga va o‘quv jarayoniga ta’sirga ega. Buni tushunish 
uchun dars jarayonida kompyuter texnikasi nima uchun qo‘llaniladi va axborot 
texnologiyalari vositalaridan foydalanib qanday uslubiy masalalar yechiladi, 
degan savolga javob berishimiz lozim.

Axborot texnologiyalaridan foydalanishning pedagogik maqsadlari 
quyidagilar:

• shaxsiyatni rivojlantirish (tafakkur; estetik tarbiya; tajriba-tadqiqot 
faoliyatini olib borishni rivojlantirish;

• axborot madaniyatini shakllantirish;

• aniq bir sohaning mutaxassislarini tayyorlashda foydalanuvchining 
umumiy axborot tayyorgarligi («kompyuter savodxonligi»)dan iborat 
ijtimoiy buyurtmani bajarish;

• o‘quv-tarbiya jarayoni unumdorligini, ta’limning sifat va samaradorligini 
oshirish, bilish va o‘rganish faoliyatining muhim jihatlarini ta’minlash, 
axborot va fanning integratsiyasi hisobiga fanlararo bog‘liqlikni 
chuqurlashtirish.

Axborot texnologiyalari vositalarining uslubiy imkoniyatlari quyidagilar:
• bilimlarni vizuallashtirish;
• ta’limni tabaqalashtirish va individuallashtirish;
• ob’ektning rivojlanishi, chizma va tasvirlarni qurish, operatsiyalar 

(kompyuterdagi namoyishlar)ning bajarilish ketma-ketliklari jarayonlarini 
kuzatish imkoniyatlari;

• ob’ekt, jarayon va hodisalarni modellashtirish;
• ma’lumotlar bazasini tashkil etish va ulardan foydalanish; multimedia 

vositalaridan foydalangan holda qiziqarli shaklda tasvirlangan katta 
hajmdagi axborotlar manbaiga kira bilish;

• kompyuter kataloglari va spravochniklari bilan ishlashda axborotni izlash, 
qayta ishlash va jo ‘natish ko‘nikmalarini shakllantirish;

• o‘z o‘zini nazorat qila bilish;
• mashq qilish va mustaqil ravishda tayyorlanishni o‘rganish;
• ta’limning ishonchliligini oshirish (har xil o‘yinlar, multimedia vositalari);
• murakkab vaziyatlarda optimal yechimni topish ko‘nikmalarini 

shakllantirish;
• fikrlashning ma’lum bir ko‘rinishlarini rivojlantirish (masalan, ko‘rgazmali, 

namunali);
• o‘quv faoliyati madaniyatini shakllantirish; axborot madaniyatini 

shakllantirish;
• o‘quv vaqti va mustaqil faoliyat vaqtini ajrata bilishni o‘rgatish va hokazo.

Endi yuqorida ta’kidlangan ikkinchi komponentaga, ya’ni pedagogik dasturiy
vositalarning turlariga to‘xtalib o‘taylik. Ta’limda axborot texnologiyalarining 
qo‘llanilish jarayonida texnik vositalar bilan bir qatorda maxsus dasturiy 
vositalardan ham foydalaniladi. O‘quv jarayoniga yo‘naltirilgan dasturiy vosita 
-  bu biror fan sohasini o‘rganishda o‘z aksini topgan dasturiy vosita bo‘lib, 
bunda shu fan sohasini o‘rganish texnologiyasi va u bilan bog‘lik har xil o‘quv 
faoliyatlarini amalga oshirish shartlari ta’minlanadi. Har xil turdagi o‘quv 
jarayonlarini bunday funksional ta’minlovchi dasturiy vositalar pedagogik 
dasturiy vositalar deb ataladi. Hozirgi kunda pedagogik dasturiy vositalarning 
har xil turlari va guruhlari mavjud.

м углллим х ,эм  узликсиз би л им ленди ри у  *ттттттшшшшшшissш-\ :J|si ->

ПЕДАГОГИКА, ПСИХОЛОГИЯ

Uslubiy vazifasiga qarab pedagogik dasturiy vositalar quyidagilardan iborat: 
kompyuter darsliklari (darslari); mashq qilish (repetitor) dasturlari; nazorat 
qiluvchi dasturlar (test qobiqlari); axborot-spravochnik (ensiklopediya) dasturlar; 
imitatsion dasturlar; modellashtiruvchi dasturlar; namoyish qiluvchi dasturlar 
(slaydlar, videofilmlar); o‘quv-o‘yin dasturlari; bo‘sh vaqtlarni mazmunli 
o‘tkazishga yo‘naltirilgan dasturlar (kompyuter o‘yinlari: quvnoq o‘yinlar, 
strategik o‘yinlar, boshqariluvchi o‘yinlar, mantiqiy o‘yinlar, sport o‘yinlari va 
hokazo).

Shunday qilib, kompyuter telekommunikatsiyalari va axborot texnologiyalari 
yordamida olingan bilim uzoq vaqt xotirada qoladi va keyinchalik ularni 
amaliyotda qo‘llash uchun qisqa vaqt ichida takrorlash bilan uni tiklash mumkin.

Xulosa o‘rnida aytish joizki, axborot kommunatsion texnologiyalari asosida 
o‘quv mashg‘ulotlarini loyihalash, undan o‘quv jarayonida keng foydalanish 
ta’lim bosqichlari orasida uzviylikni ta’minlashda ta’limning maqsadi, mazmuni, 
usullari, shakllari vositalari va prinsiplari orasida uzviylikni ta’minlash lozim. 
Shu bilan birga zamonaviy elektron darsliklar yaratish bugunning eng dolzarb 
masalalari hisoblanadi. Shuni inobatga olib, zamonaviy elektron darslik va o‘quv 
qo‘llanmalarni talab darajasida va ularni raqobatbardosh etib yaratish lozim deb 
o‘ylayman. Yuqorida shu talablar haqida fikr yuritdim va shularga rioya etish 
lozim deb o‘ylayman.

РЕЗЮМЕ
Ushbu maqolada ta’lim tizimida axborot texnologiyalarini qo‘llashning ilmiy-pedagogik masalalari, 

kompyuter telekommunikatsiyalarining qo‘llanilish tajribalari, ta’lim jarayonida axborot texnologiyalarini 
qo‘llashda talabalarni faqatgina ekrandagi axborotlarni ko‘rishiga va ularni qabul qilishgagina emas, balki 
ularning o‘zlari ham bu jarayonda ijodiy ishtirok etish masalalari yoritilgan.

РЕЗЮМЕ
В данной статье рассматриваются научно-педагогические вопросы применения информatsiон- 

ных технологий в системе образования, эксперименты по применению компьютерных телеком- 
муникatsiй, вопросы творческого участия учащихся в применении информatsiонных технологий в 
образовательном процессе не только для просмотра и получения информatsiи на экране, но и своей 
собственной.

SUMMARY
This article discusses scientific and pedagogical issues of the use of information technologies in the 

education system, experiments on the use of computer telecommunications, issues of creative participation 
of students in the use of information technologies in the educational process not only for viewing and 
receiving information on the screen, but also their own.

